
Қоңыржай ендіктерде ХХ ғасырдың 70 жылдарынан басталған климаттың ғаламдық 

жылынуы биік таулы аймақтардағы мұздықтардың кейін шегінуіне алып келді. 1955 жж. бастап 

мұздықтар ауда- нының кейін шегіну жылдамдығы жылына 0,76% -ды құраса, 1990 жж. бастап 

оның жылдамдығы 1,13%-ға артқан. (Северский, 2016). Мұздықтардың кейін шегінуімен қатар 

орын алатын мәңгі тоңды  мореналардың жартылай еру процесі, әдетте криогендік 

жылжымалардың шөгуі нәтижесінде еріген  сулармен толтырылған шөгінділердің пайда болуына 

әкеледі. Осылайыша, жаңа мореналардың түзілуі, биік таулы аймақтардағы мұздықтық -

мореналық көлдердің пайда болуына, олардың өсуіне, дамуына  жағдай жасайды. 

Қазіргі уақытта Іле Алатауының биік таулы аймақтарында, 3200 -3800 м биіктікте 

қалыптасқан, саны 153-тен астам мұздықтық-мореналық көлдер бар. 1960 жж. басында Іле 

Алатауының солтүстік беткейінде көлемі 10 мың м

3

-ден асатын 10 мұздық көл қалыптасса, 1980 

жылы олардың саны 41-ге жеткен, ал 1990 жылға қарай олардың саны 60-қа, 2010 жылы 100-ге 

жеткен (Яфязова, 2007). Бұл көрі- ніс мұздықтық-мореналық көлдердің қарқынды дамып 

жатқандығына дәлел келтіре отырып, олардың  көлемінің өсуі жылына 20 -30% жетуі мүмкін деген 

пікірлерді растап отыр. Көлдердің дамуы және  көлемінің артуы жер бедері нысандарының, 

аумақтардың геологиялық және климаттық жағдайлары - ның алуан түрлілігіне байланысты сел 

тасқындары, жылжымалар, өзен эрозиясы сияқты қазіргі заман- ғы қауіпті экзогендік 

процестердің дамуына және жандануына ықпал  етеді. 

Мұздықтық-мореналық көлдердің қалыптасуы мұздықтардың кейін шегінуі мен қандай да бір 

гео- логиялық түзілімдердің қалыптасуына байланысты. Қазіргі таңда, генезисі бойынша, Іле 

Алатауының солтүстік беткейіндегі орналасқан ойпатты және карстты мұздықтық-мореналық 

көлдер қауіп төндіріп отыр. Мұздықтың ашық бөлігі мен моренаның фронтальды жотасы 

арасындағы морена бетіндегі жа - бық шұңқырлардың сумен толысуынан пайда болатын ойпатты 

көлдер ең үлкен көлемге ие. Ойпатты  көлдердің қазаншұңқырлары ашық және көмілген 

мұздықтардың әркелкі еруі, сондай -ақ термокарст процестері нәтижесінде қалыптасады. 

Ойпатты типтегі көлдердің пайда болуы мұздықтың ашық беті  қолайлы климаттық аймаққа енген 

кезде басталады. Ойпатты көлдер үшін қолайлы климаттық жағдай- лар мұздықтардың кейін 

шегінуі және мұздықтардың кейін шегінуі нәтижесінде беткейінің төмендеуі  кезінде құрылады. 

Қарстты көлдер мұздықтардың эрозиялық әсер етуінен карсттың түбінде пайда болған 

байырғы жыныстардағы тостаған тәрізді ойықтардың сумен толысуы кезінде пайда болады. 

Карстты мұздықта- рының шегінуі кезінде көл қазаншұңқырларының байламы ретінде үзілген, 

моренамен бөгелген, мұз - дықтардың тілдері есептелген жағдайда, онда карстты көлдердің 

қауіптілігі артады. Қарстты көлдер  пайда болатын қазаншұңқырлардың көлемі жүздеген мың 

текше метрге жетеді. Көлдердің пайда болуы қалыпты ағынды режимінің бұзылуымен  тікелей 

байланысты болып табылады. 

Қорытындылай келе, мұздықтық -мореналық көлдердің қалыптасуы, олардың даму 

динамикасы және қарқындылығы мұздықтардың кейін шегінуімен, яғни климаттың өзгеруімен 

тікелей байланысты екендігі айқын болып отыр. Сол себепті, мұздықтық-мореналық көлдердің 

қалыптасу шарттарын түбе- гейлі зерттеу, қауіпті экзогендік процестердің алдын-алу мәселелрін 

шешуде аса маңызды рөлге ие. 

